
ABSTRAK 

Pengecaman Entiti Nama (PEN) adalah satu proses dimana untuk mengenal pasti entiti nama 

dalam sesebuah dokumen dan mengklasifikasikannya mengikut kategori iaitu individu, 

lokasi, organisasi, tarikh atau masa. Bahasa Inggeris dijadikan bahasa utama yang akan 

digunakan dalam projek ini. Teks dalam berbentuk korpus yang akan dimasukkan oleh 

pengguna akan digunakan untuk mengasingkan dan mengklasifikasikan entiti nama mengikut 

kategori. Sistem ini akan menggunakan sepenuhnya bahasa pengaturcaraan Python. 

 

1 PENGENALAN 

Pada masa ini, terdapat banyak teks daripada maklumat dalam keadaan yang tidak berstruktur 

seperti teks dari surat khabar, e-mel, blog serta kicauan dari media sosial. Pengekstrakan 

maklumat merupakan salah satu kaedah yang boleh digunakan untuk mewakili sesuatu 

kandungan teks dari dokumen yang tidak berstruktur.  

Pemprosesan Bahasa Tabii (PBT) merupakan salah satu bidang penting dalam Sains 

Komputer (Alfred et al. 2014). PBT akan menganalisis teks berdasarkan kedua-dua set teori 

dan teknologi (Liddy 2001). PBT menjadikan maklumat tidak berstruktur kepada maklumat 

yang lebih bermakna. Pengekstrakan Maklumat (PM) merupakan proses mengestrak 

maklumat daripada artikel yang tidak berstruktur untuk menjadikannya hasil maklumat yang 

berguna (Alfred et al. 2014). Salah satu cabang dalam PM ialah Pengecaman Entiti Nama 

(PEN).Proses PEN ini sangat berguna dalam mengenal pasti dan mengecam entiti seperti 

individu, organisasi atau lokasi. 

2 PENYATAAN MASALAH 

Maklumat serta dokumen yang tidak berstruktur terutamanya daripada media sosial sukar 

difahami oleh komputer. Komputer juga tidak dapat mengenal pasti kata nama khas dalam 

korpus bagi sesetengah dokumen. Proses untuk mengekstrak info atau kata kunci daripada 

dokumen tidak berstruktur tersebut secara manual memerlukan masa yang lama terutama 

dokumen yang mengandungi teks dalam skala yang besar. Masalah ini menjadi lebih 

kompleks apabila penulis menggunakan singkatan untuk mewakili sesuatu kata nama. 

Persoalannya adalah bagaimana meningkatkan keberkesanan alat pengecam nama entiti 

bahasa Inggeris? 

3 OBJEKTIF KAJIAN 

Objektif projek ini adalah seperti berikut :-  

i. Membina korpus bahasa Inggeris baharu dari media sosial dan Web. 

ii. Membangunkan model pengecaman entiti nama. 

iii. Membangunkan prototaip aplikasi pengecaman nama entiti berasaskan Web. 

4  METOD KAJIAN 

Metodologi yang digunakan dalam proses membangunkan sistem ini adalah dengan 

menggunakan kitaran pembangunan perisian jenis Agile. Kelebihan menggunakan kitaran 

tersebut kerana boleh membahagikan projek ini kepada beberapa peringkat dan dapat 

membuat penambahbaikan secara berterusan dalam setiap peringkat. Selain itu, perisian kerja 

lebih penting daripada dokumen secara menyeluruh. Maklum balas daripada pengguna juga 

sangat penting dalam rekabentuk ini untuk memastikan sebarang kesilapan dalam projek 

dapat dibetulkan pada setiap fasa. Pengguna boleh melihat dan memberi idea apa yang 

pengguna mahukan berdasarkan setiap fasa tanpa perlu menunggu pada akhir projek. Cop
yri

1. Fasa Analisis Keperluan (Requirement specification) 

Fasa ini adalah untuk mengumpul maklumat berkaitan projek ini untuk membangunkan 

Pengecaman Entiti Nama Pintar Dari Teks Inggeris. Fasa ini juga akan membincangkan 

kajian yang akan dilakukan terhadap pengguna untuk membangunkan perisian yang mengikut 

kehendak pengguna. 

 

2. Fasa Reka Bentuk (Design) 

Fasa reka bentuk  akan mula untuk mengenal pasti apakah perisian atau platform yang akan 

digunakan bagi membina sistem dalam projek ini. Selain itu, fasa ini mereka bentuk jenis 

antara muka yang mesra pengguna secara lakaran. 

 

3. Fasa Pembangunan (Integration) 

Fasa pembangunan akan menggabungkan semua idea, keperluan, perisian yang diperoleh 

daripada fasa-fasa sebelum ini untuk membangunkan sistem. Pengaturcaraan juga merupakan 

salah satu  keperluan yang paling penting dalam fasa ini. Antara muka juga akan 

diimplementasikan dalam sistem ini. Sistem akan dibangunkan sepenuhnya dan seterusnya 

diuji dalam fasa pengujian. 

 

4. Fasa Pengujian (Testing and debugging) 

Fasa pengujian bertujuan untuk menguji sistem yang telah dibangunkan dalam fasa sebelum 

ini. Semua fungsi di dalam sistem tersebut akan diuji. Segala data, masalah yang berlaku 

akan dikumpul untuk fasa penyelenggaraan. 

 

 

5. Fasa Penyelenggaraan (Maintenance) 

Dalam fasa yang terakhir ini, semua data dan masalah yang dikumpul akan dirujuk dan 

digunakan untuk memperbaiki sistem kepada yang lebih baik. 

5  HASIL KAJIAN 

Bahagian ini membincang hasil daripada proses pembangunan sistem Pengecaman Entiti 

Nama Pintar Dari Teks Inggeris. Perisian yang digunakan untuk membangunkan system ini 

adalah dengan menggunakan Jupyter Notebook. Selain itu, terdapat pemasang pakej yang 

digunakan ketika membangunkan projek ini iaitu pip. Sistem ini menggunakan bahasa Python 

sebagai bahasa utama. 

Terdapat dua bahagian untuk input iaitu khusus kepada ayat pendek dan dokumen.  

5.1 Ayat Pendek 

Rajah 5.1 di bawah menujukkan kotak panel untuk diisi ayat pendek oleh pengguna. Kotak 

panel kedua di bawah akan menganalisis sintaks untuk setiap perkataan dan dibahagi kepada 

kata nama dan juga kata kerja. 

(Rajah 5.2 Input dan analisis sintaks) 

Seterusnya, rajah 5.3 menunjukkan sistem menganalisis dan menyenarai pendek frasa 

atau perkataan yang dikenal pasti sebagai entiti nama. Di sebelah perkataan pula 

menunjukkan jenis entiti nama tersebut tergolong. 

 

(Rajah 5.2 Pencarian frasa dan entiti nama) 

 

Rajah  5.3 menunjukkan hasil akhir bagi input ayat oleh pengguna. Perkataan yang 

telah diwarnakan merupakan entiti nama setelah diproses.  

 

(Rajah 5.4 Hasil akhir) 

 

5.2 Dokumen 

Pengguna juga boleh menganalisis teks dokumen dalam berbentuk Word(docx.) untuk 

diproses dalam sistem ini. Rajah 5.5 menunjukkan kod untuk membaca teks dokumen oleh 

pengguna. 

(Rajah 5.4 Input teks dokumen oleh pengguna) 

Langkah seterusnya sama seperti dalam rajah 5.1, 5.2 dan 5.2. Rajah 5.5 di bawah 

menunjukkan contoh hasil akhir entiti nama bagi input teks dokumen. 

 

(Rajah 5.6 Hasil akhir teks dokumen) 

6  KESIMPULAN 

Kesimpulannya, sistem Pengecaman Entiti Nama Pintar Dari Teks Inggeris ini telah 

dibangunkan mengikut perancangan yang telah dirancang berpandukan metodologi kajian. 

Sebahagian objektif dan penyelesaian masalah telah berjaya diselesaikan walaupun masih 

mempunyai sedikit ralat yang perlu diperbaiki serta objektif yang tidak berjaya untuk dicapai. 

Diharapkan kewujudan sistem ini akan dapat memberi manfaat kepada penggunanya. 

